
ཤིན་ཧྭ་གསར་འགྱུར་ཁང་གྲོང་ཁྱེར་དབྱི་སི་ལམ་་་་་
པོ་ནས་ཟླ་2ཚེས་7ཉིན་གློག་འཕྲིན་འབྱོར་གསལ། ཕ་ཁི་
སི་ཐན་གྱི་གྲོས་ཁང་གོང་མའི་ཕྱི་འབྲེལ་ཨུ་ཡོན་ལྷན་ཁང་གི་་་
ཀྲུའུ་ཞི་མུའུ་ཧྲ་ཤིས་ཏེ·ཧོའུ་སའེ་དབྱིང་གིས་ཉེ་ཆར་དབྱི་སི་
ལམ་པོར་ཤིན་ཧྭ་གསར་འགྱུར་ཁང་གི་གསར་འགོད་པའི་་་་་་
ཆེད་དོན་བཅར་འདྲི་དང་ལེན་བྱེད་སྐབས་ཀྲུང་གོའི་ཤིན་་་་་་
ཅང་གི་དཔལ་འབྱོར་འཕེལ་རྒྱས་དང་གྲངས་ཉུང་མི་རིགས་་
ཀྱི་མི་འབོར་རྒྱུན་མཐུད་ངང་འཕར་བ་སོགས་གཞི་རྩའི་དོན་
དངོས་མདུན་དུ་ནུབ་ཕྱོགས་ཀྱི་སྲིད་ཚོང་བ་ཉུང་ཤས་ཤིག་་་་་
གིས་ཆབ་སྲིད་ལ་དམིགས་ནས་བཟོས་པའི་ཤིན་ཅང་དང་་་་་་
འབྲེལ་བའི་དཀྲོག་གཏམ་རང་དགར་རྫུན་རྐུབ་བརྡོལ་ཡོད་་་
ཅེས་བརྗོད།

འདས་ཟིན་པའི་ལོ་20ཡི་ནང་ཧོའུ་སའེ་དབྱིང་དེ་སྔ་་་་་
ཤིན་ཅང་དུ་ཐེངས་20ལྷག་ཙམ་སྐྱོད་མྱོང་བ་དང་ཤིན་ཅང་་
གི་འཕེལ་རྒྱས་དང་འགྱུར་ལྡོག་ལ་མྱོང་ཚོར་ཟབ་མོ་ཡོད།
དེ་གའི་སྲོལ་རྒྱུན་རིག་གནས་དང་། ཆོས་ལུགས་ཀྱི་བྱེད་སྒོ་
སྤེལ་ཡུལ། སྤྱི་ཚོགས་ཀྱི་གསོན་ཤུགས་བཅས་ལས་ཁོང་ལ་་་་་་
བག་ཆགས་ཟབ་མོ་བཞག་ཡོད། ཧོའུ་སའེ་དབྱིང་གིས་ཤིན་་
ཅང་གི་གྲངས་ཉུང་མི་རིགས་དང་ལྷག་དོན་དུ་ཡུ་གུར་་་་་་་་་་་་
རིགས་ཀྱི་མི་འབོར་རྒྱུན་མཐུད་ངང་འཕར་ནས་མི་རིགས་་་་་་
ཁག་གི་མང་ཚོགས་བདེ་སྡོད་ལས་བརྩོན་བྱུང་ཡོད་ཅེས་་་་་་་་་
བརྗོད།

ཁོང་གིས“དེ་སྔ་ང་ཁ་ཧྲེ་ས་ཁུལ་གྱི་དབྱི་སི་ལམ་ཕྱག་་་་་་
ཁང་དུ་སྐྱོད་མྱོང་ལ་ཝུའུ་ལུའུ་མུའུ་ཆིའི་པ་ཀྲ་ཆེན་མོར་ཡང་་་
སྐྱོད་མྱོང་། ང་ཚོ་དང་ཤིན་ཅང་གི་མི་རིགས་མི་འདྲ་བའི་་་་་་
དམངས་ཚོགས་ཚོ་མཉམ་དུ་ཞབས་བྲོ་འཁྲབ་པ་ཡིན། དེའི་་
ཁྲོད་ཡུ་གུར་རིགས་ཡོད་པ་མ་ཟད། ད་དུང་རྒྱ་རིགས་དང་།
ཧ་སག་རིགས། ཁོར་ཁེ་ཙི་རིགས་བཅས་ཀྱང་ཡོད་པས་ཁོང་
ཚོའི་འཚོ་བ་ཧ་ཅང་བདེ་སྐྱིད་ལྡན་པ་ཞིག་འདུག ལོ་འདི་་
དག་ནང་ཤིན་ཅང་གི་རྨང་གཞིའི་སྒྲིག་བཀོད་ཇེ་ལེགས་སུ་་་་་
འགྲོ་བ་དང་ཐོག་བརྩེགས་ཁང་ཆེན་ཇེ་མང་དུ་འགྲོ་བཞིན་་་་་
འདུག”ཅེས་བརྗོད།

ཧོའུ་སའེ་དབྱིང་གིས་ཤིན་ཅང་ནི་དར་གོས་ལམ་བུའི་་་་
དཔལ་འབྱོར་ཁུལ་གྱི་ལྷུ་ཚིགས་གལ་ཆེན་ཞིག་རེད། དེ་གར་
སྣ་མང་རང་བཞིན་ཕུན་སུམ་ཚོགས་ལ་འཕེལ་རྒྱས་མྱུར་པོ་་་་་
བྱུང་ཡོད། “ངས་དེ་ག་ནས་གསོན་ཤུགས་ཚོར་བྱུང་། སློབ་་
གསོ་དང་ལས་ཞུགས་ཀྱི་གོ་སྐབས་ཟམ་མི་ཆད་པར་མང་དུ་་་་
འགྲོ་བ་དང་བསྟུན་ནས་ཤིན་ཅང་གི་མི་རིགས་ཁག་གི་་་་་་་་་་་་
དམངས་ཚོགས་ཚོའི་འཚོ་བའི་ཆུ་ཚད་ཀྱང་ལེགས་སུ་ཤུགས་་
ཆེན་ཕྱིན་ནས་ཁོང་ཚོས་དེ་བས་མཛེས་སྡུག་ལྡན་པའི་འབྱུང་
འགྱུར་ཆེད་འབད་བརྩོན་བྱེད་བཞིན་ཡོད”ཅེས་བརྗོད།

ཀྲུང་གོས་རྒྱལ་ནང་གི་ཏོག་གསར་གློ་ཚད་རིམས་ནད་་་་
ཚོད་འཛིན་ཐུབ་པ་དང་ཤིན་ཅང་གིས་ཀྱང་2020ལོར་སྤྱིར་
བཏང་མ་ཡིན་པའི་དཔལ་འབྱོར་འཕར་རྒྱུ་མངོན་འགྱུར་་་་་་་

བྱས་པ་ཧོའུ་སའེ་དབྱིང་ལ་དོ་སྣང་བྱུང་ཡོད།
ཧོའུ་སའེ་དབྱིང་གིས་ཨ་རིའི་རྒྱལ་དོན་བློན་ཆེན་ཟུར་་་་

པ་ཧྥུང་ཧྥེ་ཨའོ་སོགས་ནུབ་ཕྱོགས་ཀྱི་སྲིད་ཚོང་བ་ཉུང་ཤས་་་་
ཤིག་གིས་ཆབ་སྲིད་ལ་དམིགས་ནས་ཀྲུང་གོས་ཤིན་ཅང་དུ
“རིགས་རྒྱུད་རྩ་མེད་གཏོང་བ”སོགས་ཀྱི་དཀྲོག་གཏམ་བཟོ་
བའི་དམིགས་ཡུལ་ནི་ཆ་འཕྲིན་རྫུས་མ་བཀྲམ་ནས་ཀྲུང་གོར་
འགོག་རྒོལ་བྱས་ཏེ་ཨ་རིའི་རྒྱལ་ནང་དུ་ཆབ་སྲིད་ཀྱི་མ་རྩ་་་་་་
ཟེར་བ་རག་ཐབས་བྱེད་པ་དེ་རེད་ཅེས་བརྗོད།

ཁོང་གིས་ནུབ་ཕྱོགས་ཀྱི་སྲིད་ཚོང་བ་ལ་ལས“ཀྲུང་གོ་་་་་
དགྲ་བོ་གསར་པར་བརྩིས་ནས་གསར་འགྱུར་རྫུས་མ་ཁྱབ་་་་་་
བསྒྲགས་དང་དཀྲོག་གཏམ་བཟོ་བ་སོགས་བྱ་ཐབས་གང་་་་་་་
རུང་སྤྱད་དེ་ཀྲུང་གོ་གདོན་འདྲེར་བརྩི་བ་དང་། ཁ་ཕྲལ་་་་་་་
གཏོང་བ། ཟང་ཟིང་བཟོ་བ”བཅས་ཀྱི་ལྐོག་གཡོ་གཤོམ་གྱི་་་
ཡོད་ཅེས་བརྗོད།

ཀྲུང་གོའི་ནང་སྲིད་ལ་ཐེ་ཇུས་བྱེད་པ་དང་སྦྲགས་ཀྲུང་་་
གོར་དམའ་འབེབས་གཏོང་བ་ནི་ཉེན་ཁ་ཆེ་བའི་བསམ་་་་་་་་་
གཞིག་ཞིག་ཡིན་པས་ཨ་རིའི་རྒྱལ་ནང་དུ་མི་མང་པོ་ཞིག་་་་་་་
གིས་ཀྱང་བསམ་གཞིག་དེ་རིགས་ལ་ངོ་རྒོལ་བྱེད་ཀྱི་ཡོད།
གང་ལགས་ཤེ་ན། བསམ་གཞིག་དེ་རིགས་ཀྱིས་གོ་ལ་ཧྲིལ་་་་་
པོའི་བརྟན་ལྷིང་ལ་གནོད་པས་ཡིན་ཞེས་ཧོའུ་སའེ་དབྱིང་་་་་་
གིས་བརྗོད།

ནུབ་ཕྱོགས་ཀྱི་སྲིད་ཚོང་བ་ཉུང་ཤས་ཤིག་གི་ཤིན་ཅང་དང་འབྲེལ་བའི་
དཀྲོག་གཏམ་དོན་དངོས་མདུན་དུ་རང་དགར་རྫུན་རྐུབ་བརྡོལ་བ།

ཤིན་ཧྭ་གསར་འགྱུར་ཁང་གྲོང་ཁྱེར་རི་་་་་
ནེ་ཝ་ནས་ཟླ་2ཚེས་5ཉིན་གློག་འཕྲིན་འབྱོར་་་
གསལ། ཚེས་5ཉིན་འཛམ་གླིང་འཕྲོད་བསྟེན་རྩ་་
འཛུགས་ཀྱིས་རྒྱལ་ཁབ་ཁག་གིས་གཙོ་གནད་མི་་་་
ཚོགས་ལ་རིམས་འགོག་སྨན་ཁབ་བརྒྱབ་རྗེས་ཏོག་
གསར་རིམས་འགོག་སྨན་ཁབ་མཉམ་སྤྱོད་བྱ་རྒྱུ་་་་
དང་ཆབས་ཅིག ཏོག་གསར་གློ་ཚད་ཀྱི་རིམས་་་་་་
འགོག་སྨན་ཁབ་བཟོ་མཁན་གྱིས་ཐོན་སྐྱེད་བྱེད་་་་
རྒྱ་ཇེ་ཆེར་གཏོང་དགོས་པའི་འབོད་སྐུལ་ཡང་་་་་་་་
བྱས་པ་རེད།

འཛམ་གླིང་འཕྲོད་བསྟེན་རྩ་འཛུགས་ཀྱི་སྤྱི་་་་
ཁྱབ་ཀན་ཧྲི་ཐན་ཏི་སའེ་ཡིས་ཚེས་5ཉིན་གྱི་་་་་་་་་་་
གསར་འགོད་པའི་ཚོགས་འདུའི་ཐོག གོ་ལ་ཧྲིལ་་
པོའི་ཁྱབ་ཁོངས་ནང་ཏོག་གསར་རིམས་འགོག་་་་་
སྨན་ཁབ་ཆ་བགོས་སྙོམས་པོ་མ་བྱུང་བ་ལས་་་་་་་་་་་
ཤུགས་རྐྱེན་ངན་པ་ཚབས་ཆེན་ཐེབས་རྒྱུ་རེད།
གོ་ལ་ཧྲིལ་པོར་རིམས་འགོག་སྨན་ཁབ་རྒྱག་ཚད་་་

མིག་སྔར་ཏོག་གསར་གློ་ཚད་འགོས་པའི་མི་་་་་་་་་་་་
གྲངས་ལས་བརྒལ་མོད། འོན་ཏེ་རིམས་འགོག་་་་་
སྨན་ཁབ་བཞི་ཆ་གསུམ་རྒྱག་ཡུལ་དེ་གོ་ལ་ཧྲིལ་་་་་་
པོའི་ཐོན་སྐྱེད་རིན་ཐང་བསྡོམས་འབོར་གྱི་60%
ཙམ་ཟིན་པའི་རྒྱལ་ཁབ་10ཡིན་པ་ལས། མི་་་་་་་་་
འབོར་དུང་ཕྱུར་25ཙམ་ཟིན་པའི་རྒྱལ་ཁབ་130
རུ་ཐ་ན་ཏོག་གསར་རིམས་འགོག་སྨན་ཁབ་་་་་་་་་་་་
གཅིག་ཀྱང་རྒྱག་མྱོང་མེད་ཅེས་བརྗོད་པ་རེད།

ཐན་ཏི་སའེ་ཡིས་ཏོག་གསར་རིམས་འགོག་་་་
སྨན་ཁབ་བཟོ་མཁན་གྱིས་ཐོན་སྐྱེད་བྱེད་རྒྱ་ཇེ་་་་་་་
ཆེར་གཏོང་དགོས་པའི་འབོད་སྐུལ་བྱས་པ་དང་་་་
འབྲེལ་བཟོ་མཁན་ལ་གཞུང་གི་མ་དངུལ་འབོར་་་་
ཆེན་ཐོབ་པའི་རྗེས་དེའི་གྲངས་གཞི་དང་ལག་་་་་་་་
རྩལ་མཉམ་སྤྱོད་བྱས་ཏེ་གོ་ལ་ཧྲིལ་པོར་རིམས་་་་་་་
འགོག་སྨན་ཁབ་དྲང་སྙོམས་ངང་ཐོབ་པ་བྱ་རྒྱུའི་་་
འགན་ལེན་བྱེད་དགོས་པའི་ལྕག་སྐུལ་ཡང་བྱས་་་་
པ་རེད།

འཛམ་གླིང་འཕྲོད་བསྟེན་རྩ་འཛུགས་ཀྱིས།
རྒྱལ་ཁབ་ཁག་གིས་ཏོག་གསར་རིམས་འགོག་སྨན་ཁབ་མཉམ་སྤྱོད་དང་

འབྲེལ་ཐོན་སྐྱེད་བྱེད་རྒྱ་ཆེ་རུ་གཏོང་རྒྱུའི་འབོད་སྐུལ་བྱས་པ།

ཤིན་ཧྭ་གསར་འགྱུར་ཁང་གྲོང་ཁྱེར་པི་་་་
སི་ཁེག་ནས་ཟླ་2ཚེས་5ཉིན་གློག་འཕྲིན་་་་་་་་་་་
འབྱོར་གསལ། ཁེར་གྷི་སི་ཐན་གྱི་ཕྱི་འབྲེལ་པུའུ་
ཀྲང་ཁ་ཀྲ་ཁེ་པ་ཡེ་ཧྥུའུ་ཡིས་ཚེས་5ཉིན་ཁེར་གྷི་་་་་
སི་ཐན་དུ་བཅའ་སྡོད་ཀྲུང་གོའི་གཞུང་ཚབ་ཆེ་མོ་་
བ་ཏུའུ་ཏེ་ཝུན་དང་ཐུག་འཕྲད་བྱེད་སྐབས།
ཕྱོགས་གཉིས་པོས་གཙོ་གནད་ཐོག་ཀྲུང་གོ་་་་་་་་་་་་
ཕྱོགས་ཀྱིས་ཁེར་གྷི་སི་ཐན་ཕྱོགས་ལ་ཏོག་གསར་་་
རིམས་འགོག་སྨན་ཁབ་རོགས་སྐྱོར་བྱེད་པའི་་་་་་་་་
ཐད་བསམ་འཆར་བརྗེ་རེས་བྱས་པ་རེད། ཁ་ཀྲ་་་
ཁེ་པ་ཡེ་ཧྥུའུ་ཡིས་ཁེར་གྷི་སི་ཐན་སྲིད་གཞུང་གི་་་་་
ཚབ་ཞུས་ནས་ཀྲུང་གོ་ཕྱོགས་ཀྱིས་ཁེར་གྷི་སི་ཐན་་
ཕྱོགས་ལ་ཏོག་གསར་རིམས་འགོག་སྨན་ཁབ་་་་་་་་་
རོགས་སྐྱོར་བྱེད་རྩིས་ཡོད་པར་ཐུགས་རྗེ་ཆེ་ཞུས་་་
པ་རེད།

ཏུའུ་ཏེ་ཝུན་གྱིས་ཀྲུང་གོ་དང་ཁེར་གྷི་སི་་་་་་་་
ཐན་ནི་མཛའ་གྲོགས་ཀྱི་ཁྱིམ་མཚེས་རྒྱལ་ཁབ་་་་་་་་
དང་ཕྱོགས་ཡོངས་ཀྱི་འཐབ་ཇུས་རོགས་ཟླ་ཡིན་་་་
པས། རྒྱལ་ཁབ་གཉིས་པོས་ཏོག་གསར་རིམས་་་་་
ནད་ལ་འགོག་རྒོལ་བྱེད་པའི་འཐབ་རྩོད་ཁྲོད་་་་་་་་
ཐོག་མཐའ་བར་གསུམ་དུ་ཕན་ཚུན་ལྟ་སྐྱོང་དང་་་
ཕན་ཚུན་རྒྱབ་སྐྱོར་བྱས་ཡོད་ཅེས་བརྗོད་པ་རེད།

ཁ་ཀྲ་ཁེ་པ་ཡེ་ཧྥུའུ་ཡིས་ཁེར་གྷི་སི་ཐན་་་་་་་་་་་
ཕྱོགས་ཀྱིས་ཀྲུང་གོ་དང་འབྲེལ་བ་འཕེལ་རྒྱས་་་་་་་་
གཏོང་རྒྱུར་ཚད་མཐོའི་མཐོང་ཆེན་བྱེད་ཀྱི་ཡོད་་་་

པས། ཁེར་གྷི་སི་ཐན་དང་ཀྲུང་གོའི་མཛའ་་་་་་་་་་་
གྲོགས་ནུས་ཤུགས་ཡོད་རྒུས་སྲུང་སྐྱོང་དང་སྲ་་་་་་་་
བརྟན་དུ་གཏོང་བ་དང་། ཁེར་གྷི་སི་ཐན་དང་་་་་་
ཀྲུང་གོའི་ཁྱབ་ཁོངས་ཁག་དབར་གཉིས་ཕན་་་་་་་་་
མཉམ་ལས་ཡོང་བར་སྐུལ་འདེད་བཏང་སྟེ་རྒྱལ་་་་
ཁབ་གཉིས་པོའི་མི་དམངས་ལ་བདེ་སྐྱིད་བསྐྲུན་་་་
རྒྱུ་ཡིན་ཞེས་བརྗོད་པ་དང་། ཁོང་གིས་ཁེར་གྷི་སི་
ཐན་སྲིད་གཞུང་གི་ཚབ་ཞུས་ཏེ་ཀྲུང་གོ་ཕྱོགས་་་་་་་
ཀྱིས་ཁེར་གྷི་སི་ཐན་ཕྱོགས་ལ་ཏོག་གསར་རིམས་་་
འགོག་སྨན་ཁབ་རོགས་སྐྱོར་བྱེད་རྩིས་ཡོད་པར་་་་
ཐུགས་རྗེ་ཆེ་ཞུས་པ་མ་ཟད། མཛའ་གྲོགས་ཀྱི་་་་་་་
གཏན་འབེབས་དེ་ལས་ཀྲུང་གོ་ཕྱོགས་ཀྱིས་ཁེར་་་་
གྷི་སི་ཐན་ལ་རྒྱབ་སྐྱོར་ཧ་ཅང་ཆེན་པོ་བྱེད་པ་་་་་་་་
མཚོན་པ་དང་། ཁེར་གྷི་སི་ཐན་དང་ཀྲུང་གོ་རྒྱལ་
ཁབ་གཉིས་པོའི་མི་དམངས་དབར་གྱི་སྤུན་ཟླ་ལྟ་་་
བུའི་མཛའ་གྲོགས་ཟབ་མོ་ར་འཕྲོད་ཐུབ་ཡོད།
ཁེར་གྷི་སི་ཐན་ཕྱོགས་ཀྱིས་རིམས་འགོག་སྨན་་་་་་་་
ཁབ་རོགས་སྐྱོར་གྱི་ཞིབ་ཕྲའི་དོན་གནད་ཐད་་་་་་་་
ཀྲུང་གོ་ཕྱོགས་དང་འབྲེལ་གཏུག་ཟབ་མོ་རྒྱུན་་་་་་་་
འཁྱོངས་བྱས་ཏེ་ཀྲུང་གོ་ཕྱོགས་ཀྱི་རིམས་འགོག་་་་
སྨན་ཁབ་ཀྱིས་ཁེར་གྷི་སི་ཐན་གྱི་དམངས་ཚོགས་་་
ལ་སྔ་ཙམ་ཕན་ཐོགས་ཡོང་བར་སྐུལ་འདེད་་་་་་་་་་་
གཏོང་འདོད་ཡོད་ཅེས་བརྗོད་པ་རེད།

(བསྟན་བློས་བསྒྱུར། པ་སངས་སྒྲོལ་ལགས་་
དང་བསྟན་བློས་ཞུས)

ཁེར་གྷི་སི་ཐན་སྲིད་གཞུང་གིས།
ཀྲུང་གོ་ཕྱོགས་ཀྱིས་ཏོག་གསར་རིམས་འགོག་སྨན་ཁབ་རོགས་སྐྱོར་

བྱེད་རྩིས་ཡོད་པར་ཐུགས་རྗེ་ཆེ་ཞུས་པ།

ཕྱི་སྦྱོང་སློབ་མ་ཚོས་ཀྲུང་གོའི་ལོ་གསར་གཏོང་བ།
⇑ 2021ལོའི་ཟླ་2ཚེས་4ཉིན་ནི་ལུགས་རྙིང་ལོའི་ཟླ་བཅུ་གཉིས་པའི་ཚེས་ཉེར་གསུམ་་་་་

ཡིན་ཞིང་། ཐེན་ཅིན་སློབ་ཆེན་རྒྱལ་སྤྱིའི་སློབ་གསོ་སློབ་གླིང་གིས“ཀྲུང་གོའི་སྲོལ་རྒྱུན་རིག་་་་་་་་
གནས་བྱེད་སྒོ”གཉེར་བ་དང་རྒྱལ་ཁབ་19ཡི་ཕྱི་སྦྱོང་སློབ་མའི་འཐུས་མིས་དགའ་སྤྲོ་མཉམ་་་་་་
འཛོམས་བྱས་ནས་རིག་གནས་མཁས་དབང་དང་ཡིག་གཟུགས་མཁས་ཅན་གྱི་སློབ་ཁྲིད་འོག་་་་་
དཔྱིད་གསར་དུས་ཆེན་གྱི་གོམས་སྲོལ་སྦྱོང་བ་དང་། ཆ་ཡིག་འབྲི་བ། མེ་ཏོག་བྲེག་པ་བཅས་་་་་
བྱས་ནས་ཀྲུང་གོའི་སྲོལ་རྒྱུན་རིག་གནས་མྱོང་རོལ་བྱས་པ་རེད།

འདི་ནི་ཐེན་ཅིན་སློབ་ཆེན་གྱི་ཕྱི་སྦྱོང་སློབ་མས“ཀྲུང་གོའི་སྲོལ་རྒྱུན་རིག་གནས་བྱེད་་་་་་་་་་
སྒོའི”ཐོག་རང་ཉིད་ཀྱིས་བྲེག་པའི་བརྩམས་ཆོས་སྟོན་བཞིན་པ།

ཤིན་ཧྭ་གསར་འགྱུར་ཁང་པེ་ཅིང་ནས་་་་
གློག་འཕྲིན་འབྱོར་གསལ། ཚེས་2ཉིན་གྱི

《དཔྱད་གཞིའི་གསར་འགྱུར》ཐོག་རི་པིན་གྱི
《ཕུའུ་ཧྲི་ཐོན་ལས་དཔལ་འབྱོར་གྱི་ཚོང་་་་་་་་་་་་་་
འཕྲིན》ཐོག་གི《རིག་ལྡན་གྲོང་ཁྱེར་བྱ་འཕུར་བ་་
བཞིན་འཕེལ་རྒྱས་འགྲོ་བཞིན་པ》ཞེས་པའི་རྩོམ་
ཡིག་ཅིག་བཀོད་ཡོད། རྩོམ་ཡིག་དེའི་ནང་དོན་་་
མདོར་བསྡུས་གཤམ་གསལ།

ཀྲུང་གོས་རིམས་ནད་སྔོན་འགོག་དང་ཚོད་་
འཛིན་ལ་གྲངས་འཛིན་ལག་རྩལ་དང་ཞབས་ཞུ་་་
མང་པོ་སྤྱད་པར་བརྟེན། མི་རྣམས་ཀྱིས་ཚན་་་་་་་
རྩལ་གྲུབ་འབྲས་དེ་དག་རིམས་ནད་རྗེས་ཀྱི་རྒྱུན་་
གཏན་འཚོ་བའི་ཁྲོད་ཁྱབ་གདལ་ཡོང་རྒྱུའི་་་་་་་་་་་་
འདུན་པ་འཆང་བཞིན་ཡོད། ཀྲུང་གོས་གོང་་་་་་་་
གསལ་ལག་རྩལ་དེ་དག་དེང་རབས་ཅན་གྱི་གྲོང་་
ཁྱེར་གཉེར་སྐྱོང་དང་གྲོང་མིའི་འཚོ་བར་སྟབས་་་
བདེ་སྐྲུན་པའི་ཚད་གཞི་མཐོ་རུ་གཏོང་བའི་ཐད་་
སྤྱད་པར་གྲུབ་འབྲས་མི་ཉུང་བ་ཐོབ་ཡོད།

ཀྲུང་གོས་རིམས་ནད་སྔོན་འགོག་དང་ཚོད་་
འཛིན་བྱེད་རིང་ད་ཡོད་ཀྱི་གྲངས་གཞི་ཆེ་མོའི་་་་་་
ལས་སྟེགས་ཕུད་གྲངས་འཛིན་ལག་རྩལ་དང་་་་་་་་
ཞབས་ཞུ་གསར་པ་མང་པོ་སྤྱད་ཡོད། ཀྲུང་གོས
“ནད་ཡམས་སྔོན་འགོག་དང་ཚོད་འཛིན་གྱི་ཆ་་་་
འཕྲིན་མ་ལག”བརྒྱུད་གྲངས་གཞི་ཆེ་མོ་སྤྱད་དེ་་་་
ནད་གཞི་གཏན་འཁེལ་བྱུང་བའི་ནད་པར་ལྟ་་་་་་་

ཞིབ་ཚད་ལེན་དང་མི་མང་པོར་རིམས་ནད་འགོ་་
བའི་དོན་རྐྱེན་གྱི་བརྟག་དཔྱད་ལས་དོན་སྤེལ་བ་་
མ་ཟད། ལས་སྟེགས་ཆེ་མོར་བརྟེན་ནས་རིམས་་་
ནད་གནས་ཚུལ་གསར་ཤོས་བརྡ་ཁྱབ་བཏང་སྟེ་་་
སྤྱི་དམངས་ཀྱི་དོགས་ཟོན་འདུ་ཤེས་ཟབ་་་་་་་་་་་་་་
ཏུབཏང་ཡོད།

མི་མང་པོ་མཉམ་འཛོམས་མི་ཡོང་བའི་ཆེད།
མིའི་ཚབ་བྱས་པའི་ཞབས་ཞུ་གསར་པ་ཁག་་་་་་་

གཅིག་ཁྱབ་གདལ་བྱུང་ཡོད། ཀྲེ་ཅང་ཞིང་ཆེན་་་
གྱིས་མི་མེད་གནམ་གྲུས་སྨན་བཅོས་དངོས་ཟོག་་་
སྐྱེལ་བའི་ཚོད་ལྟ་བྱས་པ་མ་ཟད། ཟ་ཁང་ནང་་་་་
འཕྲུལ་མིས་འགྲུལ་པར་ཚལ་སྐྱེལ་བའི་ཞབས་ཞུ་་་
གསར་སྤེལ་བྱས་ཏེ་མི་དང་མིའི་དབར་གྱི་ཐད་་་་་་
ཀའི་འབྲེལ་གཏུག་གང་ཉུང་ཉུང་ཡོང་བ་བྱས་་་་་་་
ཡོད།

ཀྲུང་གོར་གྲངས་འཛིན་ཅན་གྱིས་འཚོ་བ་་་་་་
དངོས་ནང་སྟབས་བདེ་བསྐྲུན་པའི་དཔེ་མཚོན་་་་
ཇེ་མང་དུ་འགྲོ་བཞིན་ཡོད། ལང་ཧྥང་དུ་མི་་་་་་་་་་
རྣམས་ཀྱིས་དྲ་ཐོག་ལས་སྟེགས་ལ་བརྟེན་ནས་ཆུ་་
ཚོད་24ནང་སྔོ་ཚལ་ཞིང་ར་ནས་ཐད་ཀར་སྡེ་་་་་་་
ཁུལ་ལ་སྐྱེལ་རྒྱུ་རིམ་བཞིན་མངོན་འགྱུར་བྱུང་་་་་་་
བས། སླད་ཕྱིན་དམངས་ལ་ཕན་པ་བསྐྲུན་པའི་་་
ཞབས་ཞུ་དེ་བས་མང་བ་སྔ་རྗེས་སུ་ཐོན་རྒྱུ་རེད།
(པ་སངས་ཚེ་རིང་གིས་བསྒྱུར། ཚེ་དབང་ལྷ་མོ་
དང་པ་ཚེས་ཞུས)

རི་པིན་གྱི་སྨྱན་སྦྱོར་གྱིས་བརྗོད་དོན།
ཀྲུང་གོའི་རིག་ལྡན་གྲོང་ཁྱེར་བྱ་འཕུར་བ་ལྟར་འཕེལ་རྒྱས་མྱུར་པོ་འགྲོ་བཞིན་ཡོད།

པར་རིས་གསར་འགྱུར།

རྡོ་སོལ་དོས་སྒམ་བླུགས་པའི་ཀྲུང་མོང་རྒྱལ་སྤྱིའི་དུས་གཏན་མེ་འཁོར་ཧོ་པེ་རུ་འབྱོར་བ།
⇑ ཟླ་2ཚེས་4ཉིན་མོང་གོལ་རྒྱལ་ཁབ་ཀྱི་ནང་འདྲེན་རྡོ་སོལ་དོས་སྒམ་100བླུགས་པའི་དུས་གཏན་མེ་འཁོར་ཐང་ཧྲན་གྲུ་ཁའི་ཚའོ་ཧྥེ་ཏན་གྲུ་ཁར་འབྱོར་ཞིང་། འདི་ནི་ཚའོ་ཧྥེ་ཏན་གྲུ་ཁར་ཀྲུང་མོང་རྒྱལ་་

སྤྱིའི་དངོས་ཟོག་སྐྱེལ་འདྲེན་གྱི་དུས་གཏན་མེ་འཁོར་ཤར་གཏོང་ཐུབ་རྗེས་བཏང་བའི་ཀྲུང་མོང་རྡོ་སོལ་དོས་སྒམ་བླུགས་པའི་ཚུར་ལོག་དུས་གཏན་མེ་འཁོར་དང་པོ་དེ་རེད། དེ་ཐོག་ནས་མོང་གོལ་རྒྱལ་ཁབ་ཀྱི་་་་
དངོས་ཟོག་ཕྱིར་གཏོང་བྱེད་པའི་གྲུ་ཁ་གསར་པ་ཡིན་པའི་ཚའོ་ཧྥེ་ཏན་གྲུ་ཁའི་གནས་བབ་དེ་བས་བརྟན་དུ་ཕྱིན་པ་མཚོན་ཡོད། ངོ་སྤྲོད་བྱས་པར་གཞིགས་ན། ད་ཐེངས་རྡོ་སོལ་དོས་སྒམ་བླུགས་པའི་དུས་་་་་་་་་་་
གཏན་མེ་འཁོར་ནང་ཁྱོན་མོང་གོལ་རྒྱལ་ཁབ་ཀྱི་ནང་འདྲེན་རྡོ་སོལ་བསྲེགས་མ་ཏུན་3200བླུགས་ཡོད། དེ་མོང་གོལ་རྒྱལ་ཁབ་ཆའོ་དབྱིར་བབས་ཚུགས་ནས་ཐོན་ཏེ་ཨར་ལན་ཧའོ་ཐེ་འགག་སྒོར་དོས་སྒམ་་་་་་་་་
བརྗེས་རྗེས་ཐང་ཧྲན་གྲུ་ཁ་ཚའོ་ཧྥེ་ཏན་གྲུ་ཁར་ཐད་ཀར་འབྱོར་ཡོད།

འདི་ནི་མོང་གོལ་རྒྱལ་ཁབ་ཀྱི་ནང་འདྲེན་རྡོ་སོལ་དོས་སྒམ་100བླུགས་པའི་དུས་གཏན་མེ་འཁོར་ཐང་ཧྲན་གྲུ་ཁ་ཚའོ་ཧྥེ་ཏན་གྲུ་ཁའི་སྤྱི་སྤྱོད་གྲུ་ཁའི་བབས་ཚུགས་ནས་སྐྱོད་བཞིན་པ།

ཀྲུང་གོ་དང་ཡོ་རོབ་ཀྱི་དུས་གཏན་མེ་འཁོར་གྱིས་གོ་ལ་ཧྲིལ་པོའི་རིམས་
འགོག་དངོས་ཟོག་གི“སྲོག་ཐིག”གཏོད་པར་རམ་འདེགས་བྱས་པ།

⇐ X8098རྟགས་ཅན་གྱི་ཀྲུང་གོ་དང་ཡོ་རོབ་ཀྱི（ཞ་མོན）དུས་གཏན་མེ་འཁོར་ནི་2021ལོར་ཧའེ་་་་་
ཚང་བབས་ཚུགས་ནས་གཏོང་འགོ་ཚུགས་པའི་རིམས་འགོག་དངོས་ཟོག་བླུགས་པའི་ཀྲུང་གོ་དང་ཡོ་རོབ་ཀྱི་་་་་་་
དུས་གཏན་མེ་འཁོར་གཏོང་ཐེངས་གསུམ་པ་དེ་རེད། དོས་སྒམ་ནང་ཉིན་མཁོའི་དངོས་ཟོག་དང་། གློག་རྡུལ་་
ཐོན་རྫས། ནད་འབུ་གསོད་པའི་སྨུག་ཕྱིའི་འོད་ཟེར་གྱི་གློག གཙང་སེལ་ཡོ་བྱད་སོགས་རིམས་འགོག་དངོས་་་་་
ཟོག་བྱུར་བུར་བླུགས་ཡོད།

འདི་ནི་ཞ་མོན་ཧའེ་ཚང་མེ་འཁོར་བབས་ཚུགས་སུ་རིམས་འགོག་དངོས་ཟོག་བླུགས་པའི་X8098རྟགས་་
ཅན་གྱི་ཀྲུང་གོ་དང་ཡོ་རོབ་ཀྱི（ཞ་མོན）དུས་གཏན་མེ་འཁོར་གྱི་དོས་སྒམ་དཔྱང་འདེགས་ལྷུ་སྒྲིག་བྱེད་བཞིན་་་
པ།

ཁ་ན་ཏར་ཟླ་བ་དང་
པོར་ལས་ཀ་ཤོར་
ཚད་9.4%བར་
མཐོ་རུ་སོང་བ།
⇐ ཁ་ན་ཏ་བསྡོམས་་་་་་་་

རྩིས་ཅུས་ཀྱིས་ཚེས་5ཉིན་་་་་་་་་་་
ཡོངས་བསྒྲགས་བྱས་པའི་་་་་་་་་་་་
གྲངས་གཞི་ལས་མངོན་པར།
“གྲོང་ཁྱེར་བཀག་སྡོམ”སོགས་་
ཏོག་གསར་གློ་ཚད་རིམས་ནད་་་
སྔོན་འགོག་དང་ཚོད་འཛིན་གྱི་་་
ཤུགས་རྐྱེན་ཕོག་པའི་དབང་་་་་་་
གིས་ཁ་ན་ཏར་ཟླ་དང་པོར་ལས་
ཀ་ཤོར་ཚད་བརྒྱ་ཆའི་གྲངས་་་་་་
0.6ནས་9.4%བར་མཐོ་རུ་་་་་་
སོང་ནས་ན་ནིང་གི་ཟླ་བ་བརྒྱད་
པ་ནས་བཟུང་གི་ལས་ཀ་ཤོར་་་་་
ཚད་མཐོ་ཤོས་ཀྱི་ཟླ་བར་འགྱུར་་
ཡོད་ཅིང་། འདི་ནི་ཉེ་དུས་་་
བཟོ་པ་ཞིག་གིས་ཁ་ན་ཏའི་ཝུན་
ཀོ་ཧྭའི་ཁྲོམ་གཞུང་གི་འཇིམ་་་་་་
བརྙན་ཞིག་ཐོག་བསྡད་དེ་་་་་་་་་་་
དགུང་ཟས་ཟ་བཞིན་པ།


